
 ( 8من  1صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

 فريق التفريغ بموقع الطريق إلى الله

 يـــقـــدم

 

 "كأنك تراهمن سلسلة "

 هَذَا مُغْتَسَلٌ بََرِدٌ وَشَرَابٌ 

 )بَللهجة المصرية(

 د. حازم شومان لفضيلة الشيخ:

 http://way2allah.com/khotab-item-122303.htm رابـط الــمادة:

 السلام عليكم ورحمة الله وبركاته، 
، واليهود اللي غاضبين  مصر وإسرائيل واليهود الملاعينالفيفا قررت عقد مباراة بين تخيلوا لو ،حبابي في اللهأخواني و إ

، والمصريين اللي بيعبدوا تعملوا كل التجهيزات وكل المعسكراا و استعدوا استعداد قوي جد   -سبحانه وتعالى-ربنا 
 ؟؟ة المباراة هتبقى في النهاية إيهتخيلوا يا جماعة نتيج !!! وكل ما حد يكلمهم يقولوا ياربستعدوشا اوا مربنا وبيصل  

 
سيدنا  !ها، يانهارده عن الأخذ بَلأسباب، عبادة الأخذ بَلأسبابلهنتكلم ا، 42:ص "مُغْتَسَلٌ بََرِدٌ وَشَرَابٌ  ذَاهَ "

 -عليه السلام-مرِضَ مرَض لم يحدث في تاريخ البشرية لا قبل ولا بعد، يمرض سيدنا أيوب  -عليه السلام-أيوب 
ن المرض في كل جزء م يمرض ويدب   ،-عليه الصلاة والسلام-ولاده أ، يموت كل تتحرق كل الأراضي والبيوت بتاعته

 .سنة في هذا البلاء 18جسمه لدرجة إنه يبقى شبه مشلول، 
-، صادق في الصبر وفي حُب ربنا مُصمم على الدعوة، مُصمم على العبادة -عليه السلام-ويصبر سيدنا أيوب 

نه شبه مشلول لإ ؛الخلاءشان يدخل لده ع، سيدنا أيوب مراته تسنِ  ه فيهمسنة الابتلاء هَد   18، بعد -سبحانه وتعالى
 .يا جماعة، يدخل الخلاء وتيجي لحظة الفرج

 
هب د، والملائكة هتنزل معاها طست من وات أبوابها هتتفتحا، السملحظة الفرج هتبقى لحظة درامية ل إن  كان المتُخي  

الدموع  روتنهم آيات شفاء سيدنا أيوب أوكلنا نقر  ى فيه، يروق سيدنا أيوبم  جاي بماء من الجنة وسيدنا أيوب يستح
 .نينا ومن قلوبنايمن ع

 
 مفاجآت لحظة الفرج

داني، ده أنا يارب ده أنا زوجتي جاية مسن   ؟!ركض برجليأَ  ،42:ص "اركُْضْ بِرجِْلِكَ " :ة الأولىأولكن تيجي المفاج. 1
اركض برجلك، خُد بَلأسباب اللي تقدر  ؟شبه مشلول يارب، ده أنا مقدرش أتحرك، ركضتي هتعمل إيه في الأرض

 .عليها
حد هيروح يكشف ده روشتة أي دكتور  ؟مغتسل بَرد وشراب "مُغْتَسَلٌ بََردٌِ وَشَرَابٌ  ذَاهَ " :ة التانيةأوتيجي المفاج. 2

 .وَشَرَابٌ"" ا، وحاجة تتاخد جو "بََردٌِ  مُغْتَسَلٌ " اعنده، دهان موضعي من بر  

 ( 8من  2صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

 أيوب بَلطريقة دي؟!!ليه ربنا شفى سيدنا 
 !؟بَلمنظر دهأيوب سيدنا ب شفاء رت   -عز وجل-ليه ربنا  ؟، ليه يارب؟!مُغتسل بَرد وشراب سنة صبر يارب 18بعد 

عليه السماء جراد  -عز وجل-، يُمطر الله ر عليه السماء دهب، تمط  وبيسيدنا أت الرهيبة بعد شفاء آوتيجي المفاج
 .ولاده كلهم بمعجزة خارقةأعله ، ربنا يرج  معجزات !؟من دهب، يارب جراد من دهب

منا الفرق شان ربنا يعل ِ لع !؟بَلطريقة دي ليه جزات الخارقة دي شفيت سيدنا أيوبنت تقدر تعمل المعإطيب يارب لما 
 .بيحبها -عز وجل-الأخذ بَلأسباب من العبادات اللي ربنا  منا إن  يعل ِ  اشان ربنل، عشةوَ رْ نية والد  بين الربَ  

 
 الهدف من الدرس

 :، في جنةتعالوا نعيش في جنة قول الله، في جنة الفَهم عن الله، في جنة الواقعية في دين الله "مُغْتَسَلٌ بََردٌِ وَشَرَابٌ  ذَاهَ "
 .مُغْتَسَلٌ بََرِدٌ وَشَرَابٌ" "هَذَا

 
الدرس ده حرب على  ؟الدرس ده هدفه إيه ،الواقعية في الدين، نا الأخذ بَلأسبابنيا إخوا مُغْتَسَلٌ بََردٌِ وَشَرَابٌ" "هَذَا

يه ا، والفرق شةوَ رْ حرب على الد   ، الدرس ده يا جماعةالتكاسل وعلى التواكل اللي بنفشل فيه في الحياة بَسم الدين
اش حاجة بتخليك تنعزل عن هي  امعرفة ربنا م ك إن  نا بيقول  نالدرس ده يا إخوا ،نية اللي ربنا بيحبهاروشة والربَ  بين الد  

 .قع وتسيب الأسباب ووداعًا للدواء، ووداعًا للأسبابالوا
يزان انة مالدرس ده رمُ   ، أتواكل وأستنى السماء تمطر دهبأنا ن مش معناه إن  التدي   ك إن  الدرس ده بيقول   الفرق إن  

 .ربنا بيحب الأخذ بَلأسباب ن  إقول يده بكلها بتقول ربنا قادر من غير أسباب، الدرس   للسلسلة كلها، السلسلة
 

والدعوة فتوحات من غير  ،زين الدين يبقى كله فتوحاتو ة عا، فيه دُعا عاوزين ربنا يعاملهم بلا أسبابفيه ملتزمين
 إن  كم الدرس ده بيقول   !لما تمرض تروق بطريقة غير الناس ،ربنا يعاملها غير الناس ،أسباب، فيه ناس عايزة لما تعبد ربنا

لحلول السحرية دي مش في دين ربنا، ربنا قادر ولكن إحنا ا ، إن  زي ما بيحب العبد المؤمن قليحب العبد العابالله 
 .د بَلأسبابخلازم نا

 
 القرآن والأخذ بَلأسباب

 ذو القرنين -
؟ ذو جبنا التوكل اللي عندنا ده منين تعالوا نفتح القرآن نشوف إحنا ،نانذو القرنين يا إخوا، القرآن والأخذ بَلأسباب

نَاهُ مِن"القرنين  قصص في سورة الكهف، قصة  3اتكلم  -عز وجل-، بعد ما ربنا 84:الكهف كُلِ  شَيْءٍ سَبَ بًا"  وَآتَ ي ْ
جي رمُانة الميزان ، ييابول سورة الكهف بلا أسبأت قصص اللي في ، التلاقصة الَخضِر دي كلها بلا أسباب ،الخضر

نَاهُ مِن كُلِ  شَيْءٍ سَبَ بًا * فأَتَْ بَعَ سَبَ بًا" ذو القرنين الكهف في سورة  "اثُُ  أَتْ بَعَ سَبَ بً "، 85:84 الكهف "وَآتَ ي ْ
 .ذ بَلأسبابكله أخْ   "اثُُ  أَتْ بَعَ سَبَ بً "، 89:الكهف

 ( 8من  3صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

ةٍ ": مقاله   د كده لما راح للناس في النهايةوبع  رَحْمَةٌ  ذَاهَ " :قال ، ولما بنى السَد  بَلأسبابذ أخَ  ،95:الكهف "فَأَعِينُوني بقُِو 
ق بس قلبِك مُعَل   كق  ، حباية الدوا في ب ُ ق بَللهبياخد بَلأسباب بس قلبه معل  ، ، مش من الأسباب98:الكهف "ر بيِ   مِ ن

 .بَلله
 

 الحجُ اج والمعتمرين -
عز -ربنا  إن   197:البقرة وَتَ زَو دُوا"" حياتي في آيةأول مرة في مرة اللي فاتت فكرت أنا في العُ و  ،تعالوا في سورة البقرة

نه إ، قلت يارب دي الرحلة دي آخر رحلة في الدنيا ممكن الإنسان يفكر والمعتمرين وتزودوا جا ج  بيقول للحُ  -وجل
وأنا ، رضي وسمائي ومصالحي وحياتي وجايلك يارب، جاي لبيتك ياربأ، ده أنا سايب بلادي ووطني و ياخد زاد فيها

 !خدش فيه بَلأسباب؟نااإيه اللي بعد كده م "وَتَ زَو دُوا" !!جايلك تقول استنى خد بَلأسباب
 

 السيدة مريم -
، يارب ده أنا لما  95:مريم "وَهُزِ ي إِليَْكِ بِِذْعِ الن خْلَةِ ": افي موقف عصيب ربنا يقوله   وهي   ة،والد السيدة مريم وهي  

، يارب أنا ، من غير أسباب كنت بترزقني37:ل عمرانآ "ذَاهَ  يَا مَرْيَمُ أَنَّ ٰ لَكِ " :بيقولكان زكريا  كنت سليمة سيدنا 
ل إيه أصلًا هتنز ِ  ةت، والنخلة ميِ  ل رُطَبمفيش نخلة من الهز هتنز ِ و ، أنا مش قادرة ي؟! هُزِ  ، تقولِ  مريضة وتعبانة دلوقتي

 .ك المعُجزاتإيدك يا مَريَم وأنا هعمل  دي بَلأسباب اللي في خُ  ؟!!ولا من غير هزة زةبه
 

 للِس ائلِِينَ  اسَوَاءً  -
جزات ولكن هاتوا آخر ما أيها الدُعاة وأنا هجريلكم المعُ ، خدوا بَلأسباب لهداية الناس ياخدوا بَلأسباب يا أُمة مُُمد

مٍ  في  وَقَد رَ فِيهَا أَقْ وَاتَ هَا" :بيقول عن الأرض -عز وجل-لَت آية تزلزل القلب وربنا ، في سورة فُصِ  في وسعكم  أَرْبَ عَةِ أَيا 
يله سواء اللي هيطلب واللي هينزل يفلح الأرض هتد ِ ، للسائلين ا، الأرض سواءً 10:فصلت "للِس ائلِِينَ  اسَوَاءً  -اسمع-

علك علك تفاح وهطل  نت نايم في بيتك أطل  إو  نت يا مؤمن تعالَ إعلك ثمرة إنما ، مش هتقول للكافر أنا مش هطل  بسواء
 !علك الثمارالكريز وهطل  

 
، جبنا ذ بَلأسباب ده القرآن بيتكلم عنهنا الأخن، يا إخواة ربنا في الدنيا يا جماعةدي سُن   هي   "سَوَاءً للِس ائلِِينَ "

 !؟جبنا التواكل ده منين !؟ىشة دي منين بقوَ رْ الد  
 

 الس ن ة والأخذ بَلأسباب
له المسجد في رحلة الإسراء والمعراج جبريل يدخ   -عليه الصلاة والسلام-نلاقي النبي  ،كده  ةالسُن  ب تعالوا نشوف يط

، يا رسول الله ده كلها يربط البراق، النبي راكب على البُراق -صلى الله عليه وسلم-، النبي الأقصى يصلي بَلأنبياء
خد آاللي هقدر  !؟اق ليهي إنت فيه معجزات، بتربط البرُ ده كل الل يا رسول الله !!معجزات في معجزات يا رسول الله

 ( 8من  4صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

لايين من العالم ، والله العظيم هذا الموقف لو علمه العالم أنا متهيأل مئات المبي ِ ، موقف يشَ هاخد بأسبابهبأسبابه  
 .تدخل في الإسلام

 
م سيدنا علي ، يني ِ نت ياربإرب احميني ش أنا خارج في سبيلك يالْ ق َ ام في رحلة الهجرة -عليه الصلاة والسلام-النبي 
شان  لع ،ياخد سيف ولا أكل ما، يخرج من غير  وقت الضهر اللي مُدش بيمشي فيه، يخرج هو وأبو بكر فيمكانه

المدينة تجاه اتجاه الجنوب عكس ايتجه  ،مسافر هو   شان مُدش يقول إن  لكده كان مُتاج حد يجيبله الأكل في الغار ع
كل الأسباب تفشل ويلاقي الكفار قدامه   ، وفي النهاية لما-عليه الصلاة والسلام-، يقعد في غار يستخبى فيه أيام 3
 .صحيح البخاري "ما ظن ك بَثنَيِن اللهُ ثالثهُما" :قولي

 
خنادق والتراب  3! في الخندق يبني لش يارب إحنا بندافع عنك، بندافع عن دينك، دافع عننا ياربقَ ام في الخندق

 .-عليه الصلاة والسلام–يغرق جسم النبي 
المعاد فيه  في زاد -رحمه الله-ابن القي م ، شان يحافظ على صحتهل، النبي لعب الرياضة عيا جماعة لعب الرياضةالنبي 

 "عليكُم بَلن سلانِ " :يقول -عليه الصلاة والسلام-النبي  !!والرياضة، يا نهار أبيضفصل عامله اسمه رسول الله 
 .نهارده، المشي السريعالأحسن رياضة في الحفاظ على القلب  اللي هي   السلسلة الصحيحة

 
إني ِ قد خب أتُ لَكُم صَوتي .." :قالمرة ي خطبة عامة ، قبل ما يدِ  -عليه الصلاة والسلام- النبي والحفاظ على صوته

مٍ  خارج في سبيلك  لش يارب أنايقُ ا، مكان داعية بيحافظ على صوته  ، يعني الرسولالإسنادصحيح  "...منذُ أربعةِ أيا 
 .إديني صوتي يارب

 
 .ن في كل بيت خزين سنةكان بيخز ِ   وت سنة،ر قخِ ، النبي كان بيد  ، لما جاله فلوس بعد غزوة خيبرذ القوتالنبي وأخْ 

كان   -عليه الصلاة والسلام-، النبي غنمة 100عليه دخل ثابت اللي هو  ر  النبي في آخر حياته عمل مشروع يدِ 
 .والأخذ بَلأسبابيا جماعة النبي ، بيفكر في الدخل الثابت

 
 الساعي على رزقه كالمجاهد في سبيل الله 

-شان كده الرسول لع! حنا في ديل العالماواليابَنيين طحنوا أسباب بقينا  ،بنا الأسباب والألمان طحنوا أسبابلما سِ 
يا تتبنى على بوش الدنييساشان المتُدينين ملع ؛على رزقه كالمجاهد في سبيل الله الساعي قال إن   -عليه الصلاة والسلام

 .يبقوا في الديلو يتنسوا  إيد أهل الدنيا وهم  
ب إحنا ي، طالأسبابك بيقول   -عليه الصلاة والسلام-، والرسول ك الأسبابب تعالوا نشوف يعني القرآن بيقول  يط

 !؟جبنا الدروشة دي منين

 ( 8من  5صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

، ومع ذلك خلق شان تحكمه هو  لمك مش عكشان تحل، الله خلق الأسباب عب تعالوا يا جماعة، الله يا جماعةيط
ب ما يط، الإنسان في بطن أمه في تسع شهور ومع ذلك خلق ،ما ممكن بكلمة كُن !؟الكون في سبع أيام، ليه يارب

 .منا الأخذ بَلأسباببيعل ِ  -عز وجل-؟ ربنا ممكن بكلمة كُن
 

، قيامًا يعني 5:النساء "أَمْوَالَكُمُ ال تِي جَعَلَ اللَّ ُ لَكُمْ قِيَامًا": كلمة بتزلزل قلبي في سورة النساء وربنا بيكلم الأمة وبيقول
 يا جماعة، أيامها كنت لسه صغير ا أنا دماغي كان هيحصل فيها حاجة، أول مرة سمعت الآية دي فيهعمود فقري

 ت، سمعت الآية قلت يارب إنأسباب وركضًا إلى الله بغير زاد أنا أجري وأنطلق ومفيش الدين إن   والواحد بيفكر إن  
 .سبحان الله ؟!نا خدوا بَلكم من الفلوسإنت يارب بتقول   ؟!نا إن الفلوس عمود فقري للحياةبتقول  

 
 بَلأسبابالس لَف والأخذ الصحابة و 

 أحرز رغيفيك ثُ اطلب العلمَ " :سلف الأمُة وهم  بيقولوا ،كلمة استغربتها زمان وأنا طالب،  السَلف والأخذ بَلأسباب
ن رزقك الأول، أحرِز رغيفيك أَمِ   !كشان أنصر دينك وأوصل  لعلم عاليارب ده أنا خارج أطلب  "يا طالب العلم

 .الأول
 

ون رايح الشام لقى الطاع -رضي الله عنه- سيدنا عُمر بن الخطاب ،والأخذ بَلأسباب -ضوان الله عليهمر -الصحابة 
 ."فرُ من قدرِ الله إلى قدرِ اللهأ" :هقال   "؟نفرُ من قدرِ الله" :ه، أبو عُبيدة بن الجراح قال  في الشام قال للجيش يلا نرجع

 ."السماء لا تُمطِر ذهبًا ولا فضةن أاعملوا " :بيقول يا شباب كان  -رضي الله عنه-سيدنا عُمر 
 

والدعوة  -عليه الصلاة والسلام-، الرسول عظمهم كانوا رجال أعمالم -رضي الله عنهم-ن بَلجنة و ر العشرة المبَُش  
ومَا نفَعَنِي مَالُ أحَدٍ قَط  مَا ".. :بيقول -عليه الصلاة والسلام-، الرسول في الدنياالصحابة  إيه من سَعي انتفعت قد  

اللي ، لولا فلوس سيدنا عثمان الفلوس نفعت الدعوة إلى الله أهويعني صححه الألباني،  ..."نَ فَعِني مالُ أبي بِكْرٍ 
 كنا هنبقى مُستعبَدين اقتصاديا    ،ط اليهود على الحركة الاقتصادية في المدينة المنورة، قضى على تسل  اشترى بها بئر روما

 .لليهود، الأخذ بَلأسباب
 

 اء والأخذ بَلأسبابالأنبي
بنا التواكل والكسل في الدعوة وفي الدين وفي ! جِ ؟حنا فيها دي منينابنا الدروشة اللي ، جِ والأخذ بَلأسبابالأنبياء 

 في أسباب الدنيا منين يا جماعة؟!العِلم وفي الدنيا و 

 

 سيدنا يوسف -

 "إِني ِ حَفِيظٌ  ه معايا سي فيآ ؟؟ معاك سي فيليه "ئِنِ الَأرْضِ ااجْعَلْنِي عَلَى خَزَ "ه ل على الملَِك بيقول  داخِ  سيدنا يوسُف

 ( 8من  6صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

، نبي معاه سي في يا جماعة "إِني ِ حَفِيظٌ عَلِيمٌ"، ان اللحظة ديشل، أنا كنت بحص ل علوم الدنيا ع55:فيوس عَلِيمٌ"
 .ز السي في بتاعهوبيجه  

رْ  أَنِ اعْمَلْ سَابغَِاتٍ " :هسيدنا داوود ربنا يقول    .في الاختراعات العسكريةدِ" في الس رْ  وَقَدِ 
 

 علوم دُنيوية ذكُرت بتفصيل في القرآن 
 :نيوية بتفصيللقرآن من العلوم الد  نا فيه عِلمين ربنا ذكرهم في انعلى فكرة يا إخوا

رْ في الس رْدِ" "أَنِ اعْمَلْ سَابغَِات علم التسليح :العِلم الأول  .طريقة عمل الدروع العسكرية، 11:سبأ وَقَدِ 
 

، قصة 96:الكهف "آتوُني زبَُ رَ الْحدَِيدِ ": في سورة الكهف بيقول -سبحانه وتعالى-لما ربنا ، عِلم الكيميا :العِلم التاني
 ،ح الحديدسي   "انَارً  حَتَّ  إِذَا جَعَلَهُ " ،بين الجبلين حديد ملأ "حَتَّ  إِذَا سَاوَى بَ يْنَ الص دَفَ يْنِ"، هاتول حديد ذو القرنين

ودي  ،نحاس والحديد، الالكيميا النحاس المذُاب دي أقوى سبيكة في الدنيا في علم "اتوُني أفُْرغِْ عَلَيْهِ قِطْرً قاَلَ آ"
اللي قوة  ، العِلمينونا بيهم، العِلمين اللي الغرب ذل  م في القرآن عن الكيميا والتسليحيعني ربنا اتكل ،طريقة تحضيرها

 .، الله أكبرالغرب بسببهم يا جماعة

 

 سيدنا داوود -

كويس يغطي جسم الجنُدي، يارب إحنا اعمل الدرع   "اعْمَلْ سَابغَِاتٍ " :هربنا بيقول   -عليه السلام-سيدنا داود 
رْ في الس رْدِ"" ،نت ياربإبنجاهد احمينا   .الدروع كويسة مُُكمَة مُبوكة ةالحلقات بتاع ل ِ خَ  وَقَدِ 

إحنا قاعدين بنشحت منهم يا جماعة! هم  اللي خدوا اج و ير والمركابة والمِ  16هم  اللي وصلوا للرشاشات والإف 
 .بَلأسباب

 

 سيدنا نوح  -

شان يقطعها ويصنع لع -كما يقول بعض المفُسرين- بصُنع السفينة زرع أشجارأمره  -عز وجل-سيدنا نوح لما ربنا 
 .الأخذ بَلأسباب دِين يا جماعة، الأخذ بَلأسباب عبادةالسفينة، 

 
 بقدرة الله وحده  .. الأسباب تنفع

ن تحزنيش لو الأسباب راحت لإا، مداهالأسباب ليها قدر لا تتع، 3:الطلاق" قَدْ جَعَلَ اللَّ ُ لِكُلِ  شَيْءٍ قَدْراً" ومع ذلك
لو راحت  ؟ إن  يبقى إذًا ده معناه إيه، مش تحكمه هو   نتِ إشان تحكمك لخلق الأسباب ع -سبحانه وتعالى- ربنا

 .تفرحش لو جت الأسبابا، ومربنا قادر ضهالأسباب بر 
 

 ي من المطار بتاع عد ِ نت هتإه بيقولول ،وحاجات رة واحد كان جايب أجهزة كهربَئيةراجع من العُم وهو   أحد شيوخنا

 ( 8من  7صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

ه توكل على ، بيقول نزلنا يعني الشيخ بيقول  أنا قريبي في المطار، قريبي في المطار، قريبي في المطار ه؟ قال  مصر إزاي بده
 .قريبه مات ه قريبي في المطار، بيقول نزلنا لقينا إن  الله، قال  

 
لي بيروقوا وش عن الل  يقِ ا، يعني اللي بيمرضوا بسبب الدوا مءأكبر سبب للموت على وجه الأرض هو الدوا تعرفوا إن  

، اتوا بَلأمراض اللي بيعالجوها، طبيب القلب يموت بَلقلبمنا معظم أطباء العالم المحُترفين ن، يا إخوابسبب الدوا
عز -شان ربنا لع؟ ليه ،لجهاز الهضمي يموت بسرطان المعدة، طبيب اغدة الكظرية يموت بَلغدة الكظريةطبيب ال

لبَرد تدخل على الصيدل بَلصيدلية تلاقي ألف دوا وماسك المنديل وا ،بتحميش أصحابهااالأسباب م يقول إن   -وجل
 .-سبحانه وتعالى-بقدرة الله وحده  الأسباب تنفع يعني، ام والرشح والسخونيةكوالز  
 

 !لحد امتَّ هنفضل مُعرضين عن الأسباب؟
 غير دروشة، منهج الإسلام هو الربَنيةاوزين ربَنية من ، عشةوَ رْ زين نقول وداعًا للد  يعايزين نقول إيه يا جماعة؟ عا

ديَان بيقول لما ضرب مصر في  يهوموش !د امتَّ هنفضل مُعرضين عن الأسباب؟لح ،ةالواقعية، دي رسالة، رسالة للأمُ  
 ،ونألا يقر  العرب :مقاله  ! نًا زمانهم كان هيبقوا استوعبوهايقي !؟فقالوله إزاي تضربها بنفس الخطة 56بنفس خطة  67

جهزة يا أي بترول وإدينا دِ بقينا تنابلة أمريكا، خُ  ،خدناش بَلأسبابام ،وإذا عملِوا لا يستمرون ،وإذا قرأوا لا يعملون
 .أمريكا

 
 والملتزمين اةالة للدع   رس

امك وتقول الناس ي درس في المسجد والناس مش قاعدة قدد ِ تقعدش تِ ام ،رسالة للدُعاة خدوا بَلأسباب في الدعوة
ط للدعوة زي ، خط  نزلنزل زي ما النبي ، ا27:جالح" الن اسِ بَِلحَْجِ   في  وَأَذِ ن": ربنا قال ،نزل للناساربنا هييجي بيها! 

م بن طعَ ودخل مكة في جِوار المُ  ،شان يخدم الدعوةل، النبي أقام علاقات جبارة دبلوماسية مع الكفار عطخط   ما النبي
 .كافر،  عَدي  

 
ده من الأخذ بَلأسباب في الدعوة،  ، التعاونإحنا نتعاون مع بعض يا جماعة أمرنا إن   -عليه الصلاة والسلام-النبي 

تتفرج عليها وإنت  الدنيا كلها تيجي تستناش قناة فضائيةا، ماش فتحتستن  ام، خدوا بَلأسباب في الدعوة، انزلوا للناس
 .قاعد في مكانك، انزل وخد بَلأسباب

 
 يا، أشوف رؤيا ىها؟ مستني بق ، أنا استخرت ربنا، الملُتزم يقولِ  غَير  عقليتك، افهم عن الله عز وجل ،رسالة للمُلتزمين

 .نكمش خير هيصرفه ع اللي بعد كده هييسر الأمر أو لو هو   ، وربنا هو  زل اسعَ فيهانبني استخرت على حاجة اا
 

 الشريعة والأخذ بَلأسباب

 ( 8من  8صفحة )   ""كأنك تراهمن سلسلة  هَذاَ مُغْتسََلٌ باَرِدٌ وَشَرَابٌ 
 

 بعدهاجماعة، الواحد يطوف ويدعي، يطوف ويدعي،  والأخذ بَلأسباب، بعد الطواف الواحد استغرب ياالشريعة 
 ح هي  غير لما سعت، صحيفتحش على هاجر ا ، ربنا ممفيش فتح من غير سَعي ن  بعد الطواف ليه؟ لإ عي، الس  سَعي

 شان سبب إن  لعت ع، وسَ اللي هو زمزم، وسعت في وقت والفتح جه في وقت سعت في مكان والفتح جه في مكان
نا، اسعوا نيا إخوا عيمفيش فتح غير بعد الس  ، جاش الفتح غير لما سَعَتاولكن م ،الناس تغيثها والفتح جه بسبب تاني

 .في الدنيا
 

ذَا :على السَد وقال ص  بَ  ، ذو القرنينييجي الفتح من غير أسباب إن  رحمة ربنا  فيه ناس متهيألها إن   " مِ ن رَحْمَةٌ  "هَٰ  ر بيِ 
بس ربنا يشفيك من غير سبب، ممكن  الرحمة مش إن  ، الناس بنته بإيديها ، ورغم إن  رغم إنه بناه بإيديه، 98:الكهف
 .هيلك السبب اللي تُشفى بييسر  -عز وجل-ربنا  إن   الرحمة

ناخد بَلأسباب  ؟ إزايب مش بَلسببإزاي نتعلق بَلمسَبِ   ؟لبنا في إيد ربنانا وقق  إزاي يا جماعة تبقى حباية الدوا في ب ُ 
  .، الموضوع كبير قوي-حانه وتعالىسب-؟ هو القادر بس قلبنا مع الله

 
 رس   الة للعُص اة
تستلف  أزمة، اوعَ  تتفكشان ل، اوعوا تاخدوا بسبب حرام ع2:الطلاق مََْرَجًا" وَمَن يَ ت قِ اللَّ َ يَجْعَل ل هُ " رسالة للعُصاة

شان تتجوز، يا جماعة قضية كبيرة قوي، قضية لتشتغل وظيفة حرام ع وعَ ا ،شان تفك أزمةلقرض ربوي من البنك ع
ذَا خطيرة قوي، قضية الأخذ بَلأسباب دين ولازم  منا إن  بيعل ِ  -عز وجل-ربنا  ، قضية إن  "مُغْتَسَلٌ بََرِدٌ وَشَرَابٌ  "هَٰ

 .ناخد بَلأسباب
 

 دعاء الخاتمة
ولا تجعل رغبتنا إلا إِليَك، ولا تجعل توكلنا إلا عليك، اللهم   ،نا إلا رضاكولا تجعل ه   ،كللهم  لا تجعل في قلوبنا إلا  ا

 لأرض على الوجه الذي يرُضيكَ ن لنا في ا، اللهم  مَكِ  ن لنا ديننا، اللهم  مَكِ  ن لنا في أنفسنا، اللهم  مَك ِ يسر لنا أمورنا
منا ، اللهم  فه ِ دنا فَهمًا، اللهم ارزقنا الفَهم عنك يارب، ربِ زِ دنا علمًااستعملنا ولا تستبدل بنا، ربِ زِ  ، اللهم  عنا

 .مْنا بَلقرآنالقرآن وفَ ه ِ 
 

 تم بحمد الله
 وتفضلوا هنا: منتديات الطريق إلى الله في في قسم تفريغ الدروسشاهدوا الدرس للنشر على النت 

http://forums.way2allah.com/forumdisplay.php?f=36 

